ԱՄՓՈՓԱԹԵՐԹ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎԵՐԱԿԱՆԳՆՄԱՆ ՎԱՐԿԵՐԻ ԲԱՆԿԻ ՄԻՋԵՎ 2017Թ. ԴԵԿՏԵՄԲԵՐԻ 18-ԻՆ ՍՏՈՐԱԳՐՎԱԾ ԵՎ 2018Թ․ ՓԵՏՐՎԱՐԻ 6-ԻՆ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՄԱՁԱՅՆԱԳՐՈՎ ՓՈՓՈԽՎԱԾ 5,339,139.38 ԵՎՐՈ ԱՐԺՈՂՈՒԹՅԱՄԲ «ԳՅՈՒՂԱՏՆՏԵՍԱԿԱՆ ԱՊԱՀՈՎԱԳՐՈՒԹՅԱՆ ՍԽԵՄԱՅԻ ԱՋԱԿՑՄԱՆ ԾՐԱԳԻՐ» ՖԻՆԱՆՍԱՎՈՐՄԱՆ ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԵՐԿՐՈՐԴ ՀԱՄԱՁԱՅՆԱԳՐԻ» ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	30․09․2024թ․

	
	04/5-2/20615-2024

	«Հայաստանի Հանրապետության և Վերականգնման վարկերի բանկի  միջև 2017թ. դեկտեմբերի 18-ին ստորագրված և 2018թ․ փետրվարի 6-ին փոփոխված 5,339,139.38 եվրո արժողությամբ «Գյուղատնտեսական ապահովագրության սխեմայի աջակցման ծրագիր» ֆինանսավորման համաձայնագիրի երկրորդ փոփոխություն» համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:


	2. ՀՀ արդարադատության նախարարություն
	29.10.2024թ. 

	
	N. /14.2/43704-2024

	Նախագիծը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող նորմեր:
Նախագծի կողմերից մեկը հանդիսանում է Գյուղատնտեսությունը ապահովագրողների ազգային գործակալություն ՀԿ-ն, ինչը հակասում է Միջազգային պայմանագրերի մասին օրենքի 2-րդ հոդվածի 1-ին մասի 2-րդ կետին, որի համաձայն՝ որպես հայկական կողմ կարող են հանդես գալ միայն Հայաստանի Հանրապետությունը՝ ի դեմս Հայաստանի Հանրապետության կառավարության, նախարարությունների, ինչպես նաև Կառավարությանը և վարչապետին ենթակա մարմինների, այլ պետական մարմինները, որոնք իրենց գործունեությունը կարգավորող օրենքներով օժտված են միջազգային պայմանագիր կնքելու լիազորությամբ: Հետևաբար վերոնշյալ ՀԿ-ն, չի կարող դիտարկվել որպես միջազգային պայմանագրի կողմ:
Ելնելով վերոնշյալից՝ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերի դրույթներով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:  
	
Ընդունվել է:

Կատարվել է համապատասխան փոփոխություն։



















	3. ՀՀ արտաքին գործերի նախարարություն
	17.07.2024 

	
	№ 1111/37750-24

	1. Հայաստանի Հանրապետության և Վերականգնման վարկերի բանկի միջև 2017 թվականի դեկտեմբերի 18-ի ստորագրված և 2018 թվականի փետրվարի 6-ին փոփոխված ֆինանսավորման համաձայնագիրը վերաբերվում է 5,339,139.38 եվրոյի ֆինանսական աջակցությանը, որը Բանկը տրամադրելու է Հայաստանին՝ գյուղատնտեսական ապահովագրության սխեմայի աջակցման ծրագրի իրականացման համար: Համաձայնագրի երկրորդ փոփոխությամբ նախատեսվում է փոփոխել դրա 1.1 հոդվածը՝ կատարելու համար ֆինանսական միջոցների վերաբաշխում:
Առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Վերականգնման վարկերի բանկի միջև  «Գյուղատնտեսական ապահովագրության սխեմայի աջակցման ծրագիր» ֆինանսավորման համաձայնագրի երկրորդ փոփոխություն համաձայնագրի ստորագրումը: Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
2. Միաժամանակ, առաջարկում ենք Նախագծի 5-րդ Բաժինը՝ Ուժի մեջ մտնելը, համապատասխանեցնել օրենքի 17-րդ հոդվածով սահմանված պահանջին:		
	Ընդունվել է ի գիտություն:
















Ընդունվել է:
Կատարվել է համապատասխան փոփոխություն։

	4. ՀՀ ՏԿԵՆ Պետական գույքի կառավարման կոմիտե
	10.07.2024թ.

	
	№ ԳՍ//21996-2024

	Ի պատասխան ՀՀ վարչապետի աշխատակազմի ղեկավարի 09.07.2024 թվականի թիվ 02/06.5/23705-2024 գրության` hայտնում ենք, որ «Հայաստանի Հանրապետության և Վերականգնման վարկերի բանկի  միջև 2017թ. դեկտեմբերի 18-ին ստորագրված և 2018թ․ փետրվարի 6-ին փոփոխված 5,339,139.38 եվրո արժողությամբ «Գյուղատնտեսական ապահովագրության սխեմայի աջակցման ծրագիր» ֆինանսավորման համաձայնագրի երկրորդ փոփոխություն» համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	5. ՀՀ կենտրոնական բանկ
	23.09.2024թ.

	
	16.4-07/621-24

	Հայտնում ենք Ձեզ, որ Հայաստանի Հանրապետության կենտրոնական բանկը քննարկումներ է իրականացրել շահագրգիռ կողմերի հետ, որոնց արդյունքում, «Գյուղատնտեսական ապահովագրության սխեմայի աջակցման ծրագիր» ֆինանսավորման համաձայնագրի երկրորդ փոփոխված փաստաթղթի նախագծի վերաբերյալ առարկություններ չի ներկայացնում:
	Ընդունվել է ի գիտություն:

